
6. sjednica Izvršnog komiteta PERV
Brisel, 5.3.2012. godine
Dnevni red Tačka 5:  Proces politika PERV i MOR
a) 9. evropska regionalna konferencija
Nacrt koncepta dokumenta
Regionalni ured za Evropu, 2.2.2012. godine
9. Evropski regionalni sastanak (ERS), april 2013. godine
I. Odluka 312. sjednice Upravnog odbora (UO), novembar 2011. godine (GB.312/INS/16/2)

1. Planovi i dogovori
312. sjednica UO je odobrila da se 9. ERS održi tokom prve polovine 2013. godine u Oslu, Norveška. Vlada Norveške je ljubazno ponudila da bude domaćin i sponzor ove regionalne konferencije. Misija MOR u Norveškoj, koju je organizirao Regionalni ured MOR za Evropu i Centralnu Aziju (RU Evropa), utvrdila je da je Oslo Radisson Blue Crowne Plaza Hotel najpogodnije mjesto za ovaj sastanak. 9. ERS traje 3,5 dana u sedmici od 15.4.2013. godine.
2. Nacrt dnevnog reda
312. sjednica UO je takođe odobrila predloženi dnevni red za 9. ESR. Ovo znači da će – kao što je rađeno i u prošlosti, RU Evropa analizirati ishode i uticaj politika savjetodavnog rada i tehničke podrške MOR, naročito kao odgovor na ekonomsku krizu i krizu radnih mjesta od 2008. godine, u oblasti zapošljavanja, radničkih prava, socijalne zaštite i socijalnog dijaloga u periodu 2009-2012 u skladu sa Programom dostojanstvenog rada i Globalnog pakta o radnim mjestima. Takođe će ocijeniti rezultate saradnje MOR sa drugim UN agencijama, kao i sa Evropskom unijom (EU), Međunarodnim monetarnim fondom (MMF) i Svjetskom bankom (SB) u Evropi. Ocjena razultata intervencija MOR će biti sadržana u dijelu 1 Izvještaja Generalnog direktora (GD) koji će se podnijeti na 9. ERS.
Buduća orijentacija tematskog dijela Izvještaja GD (dio 2) će se držati okvira dnevnog reda za 9. ESR. Usmjeriće se na ključne izazove stvaranja modela za porast dostojanstvenog zapošljavanja, inkluzivnog i održivog, kroz savjetodavne politike koje će stimulirati investicije u realnu ekonomiju s ciljem postizanja većeg broja radnih mjesta i zapošljavanja mladih; unapređenje efektivnog socijalnog dijaloga; součavanje sa izazovima društva koje stari; te jakim zalaganjem za međunarodne standarde rada i koherentnosti politika na regionalnom, subregionalnom i nivou zemlje. Da bi ovaj dnevni red postao operativan, 9. ERS će nastojati razgovarati o pitanjima različitosti unutar regije, te pripremi planova za regionalne i subregionalne prioritetne akcije.

II. Elementi izvještaja GD za 9. ERS, dio 1 (period između 2009. i 2012. godine)

Dio 1 izvještaja GD će pratiti tok glavne tematske orijentacije ishoda 8. ERS, te će se osvrnuti na rezultate savjetodavnih politika i tehničke pomoći MOR u regiji od 2009. godine, koje moraju biti u skladu sa Nacionalnim programom dostojanstvenog rada (NPDR) i drugim nacionalnim i subregionalnim programskim dokumentima. Ekonomska kriza 2008/2009 negativno je uticala na tržište rada u regiji Evrope i Centralne Azije, a MOR je reagirao na način što je preusmjerio pažnju na svoj savjetodavni rad, uključujući NPDR, i pomaganje zemljama da adekvatno odgovore na ove uticaje. Trenutna dužnička kriza u EU sa izrazito zaraznim efektima rezultirala je zemjenom rasta i stimulativnih politika zapošljavanja sa oštrim mjerama štednje uz često veoma jake i negativne implikacije po socijalne i politike zapošljavanja, uključujući poštivanje standarda rada i socijalnog dijaloga. MOR je pružio pomoć zemljama koje su tražile pomoć u borbi sa ovim izazovima. Iskustvo saradnje sa ovim zemljama, te sa EK i MMF će se takođe analizirati u ovom izvještaju. Rezultati i naučene lekcije iz ove saradnje biće organizirane u 19 ishoda u skladu sa Strateškim okvirom politika 2010-15.

III. Elementi tematskog, ka budućnosti orijentiranog dijela 2 izvještaja GD za 9. ESR
1. Produžena ekonomska i kriza radnih mjesta
Finansijska i ekonomska kriza koja je zahvatila region još tokom 2008. godine obrnula je povoljne trendove zapošljavanja, smanjenja nezaposlenosti i siromaštva u svim dijelovima regiona Evrope i Centralne Azije. Zemlje su odgovorile na koordinirani način pokretanjem paketa politika koje stimuliraju ekonomski rast, zadržavaju i povećavaju broj radnih mjesta. Kriza je mobilizirala socijalne partnere da sa vladom stupe u socijalni dijalog radi pokretanja mjera borbe protiv krize, što je rezultiralo, naročito u zemljama gdje tradicionalno postoji dobar socijalni dijalog, poput Austrije, Njemačke i Holandije, poboljšanim socijalnim partnerstvom i boljim socijalnim i politikama zapošljavanja. Tako dogovorene politike su pomogle da se ublaži kriza, dok su stope nezaposlenosti odraslih i mladih zadržane na relativno niskoj stopi, daleko ispod prosjeka EU.
Ipak, kriza je takođe izbacila na površinu ozbiljne strukturalne probleme i neodrživost modela rasta u mnogim zemljama, što se često zasniva na velikim dugovima u javnom i privatnom sektoru, koji su usvojeni prije krize. Velika pomoć u finansijskom sektoru, a u nekim slučajevima ogromni ekonomski stimulativni paketi doprinijeli su većem deficitu javnih finansija, što je dovelo do većih fiskalnih ograničenja i mjera štednje. Uticaj mjera štednje je bio poguban za veliki broj tržišta rada, jer je izgubljen veliki broj radnih mjesta, a porasla je nezaposlenost osjetljivih grupa, naročito mladih. Osim toga, smanjio se uticaj ključnih standarda i politika MOR o oblikovanju domaćih politika, dok se povećala incidenca nesigurnih ugovora o radu poput nedobrovoljnog rada na određeno vrijeme i ograničenog broja radnih sati, neformalnog rada, ili udjela rada siromašnih u ukupnoj radnoj snazi, te se produbila nejednakost u svijetu rada.

Nedostatak veze između plaća i produktivnosti, slabljenje automatskih stabilizatora poput beneficija za nezaposlenost i drugih oblika socijalne zaštite, nedostatak podrške za mala i srednja preduzeća, sve veći problemi oko poštivanja osnovnih radničkih prava, te odsustvo socijalnog dijaloga po pitanju mjera štednje, dodatno oslikava situaciju. Sve ovo dalje udaljava društva od pravednosti, inkluzivnosti, održivosti i koherentnosti, ali takođe negativno uti;e na rast i konkurentnost. Pomjeranje sa politika stimuliranja rasta na mjere štednje bilo je nepravedno u mnogim, mada ne svim slučajevima (vidi pozitivne primjere u nekim zemljama EU, o čemu je bilo riječi gore u tekstu), jer su troškove prilagođavanja neproporcionalno snosili radnici i slabiji dio stanovništva. Nadalje, doprinio je stalnom gubljenju povjerenja u EU institucije i nacionalne vlade, što je pokrenulo znatan pad socijalne klime u cijelom regionu, te dovelo do nemira u nekim slučajevima.

2. Ekonomska i socijalna raznolikost u regionu
Rgija Evrope i Centralne Azije je veoma raznolika u ekonomskom i socijalnom pogledu, ne samo u odnosu na Zapadnu i Istočnu Evropu i Centralnu Aziju/Subrgion Kvakaza, već i u okvriu zemalja EU (tematski izvještaj za 9. ESR će dalje obraditi različite situacije i izazove sa kojima se suočavaju zemlje Evrope). Ova raznolikost je jedan od razloga zašto su zemlje Evrope prolazile kroz krizu na različite načine: neke su se mogle vratiti na rast BDP, ali nisu uspjele generirati nova radna mjesta, dok ostale prolaze kroz nizak rast i porast nezaposlenosti, što postaje još osjetljivije pitanje uvođenjem mjera štednje. Nekolicina veoma zaduženih zemalja morali su se obratiti EU odnosno MMF za paket pomoći, koji je uslovljen bolnim fiskalnim i socijalnim politikama. Mjere štednje kao i novi faktori, poput globalnog rasta cijena nafte, plina, energije i hrane dalje su negativno uticali na ekonomski rast, investicije i otvranje novih radnih mjesta u regionu , stimulirali su migraciju rada i doprinijeli su u nestašici hrane ili siromašenju nižih slojeva društva u Cenrtalnoj Aziji.
Dok Albanija, Azerbejdžan, zemlje Centralne Azije i Turska još uvijek imaju relativno mlado stanovništvo, sve ostale zemlje Evrope se suočavaju sa izazovom starenja stanovništva koje nameće finansijska ograničenja njihovim penzionim sistemima i sektoru socijalne zaštite, ali i dovodi do nesrazmjera na trištu rada i vještina, te nedostataka. Ovo će dodatno dovesti do hendikepa regiona na globalnom planu po pitanju konkurentnosti.
3. Naknadni zahtjevi za donošenje politika
Svi ovi izazovi ukazuju na potrebu blagovremenog prilagođavanja i dobre koordinacije politika zapošljavanja i socijalne zaštite, donesene i provedene uz pomoć socijalnog dijaloga u skladu sa Programom dostojanstvenog rada. Ove politike trebaju zagovarati održive i ekološko osvještene kompanije koje mogu stvoriti nova dostojanstvena radna mjesta, te su spremne prilagoditi se novim i zelenim tehnologijama.
U globaliziranom svijetu, krize, izazovi i zahtjevi ne zaustavljaju se na granicama. Stoga moramo definirati nove i konkretne smjernice o koherentnosti politika, naročito između makroekonomskih politika i politika socijalne zaštite i zapošljavanja. Moramo se unaprijed boriti sa izazovima i pokazati da se fiskalni prostor može i treba generirati i koristiti da olakša dobro funkcioniranje tržišta rada i održiv rast.
Koherentnost politika ne može ostati samo puka izjava o principima. Potreban je konkretan okvir politika, zasnovan na dogovorenim pravima i vrijednostima, te akcionom planu čija provedba će se pravilno nadgledati i ocjenjivati, a ako je potrebno modificirati uz pomoć funkcionalnih mehanizma ranog uzbunjivanja. Krajnji cilj je održati i unaprijedti evropski identitet kao socijalno inkluzivno i konkurentno na tržištu rada naglašavajući njegovu održivost i elastičnost u globalnom svijetu.
4. Zaključci Konferencije o razmjeni mišljenja u Evropi
S tim u vezi, 9. ESR će dalje razraditi neke od glavnih zaključaka sa Konferencije o razmjeni mišljenja u Evropi, koju su organizirali MOR Regionalni ured za Evropu i Centralnu Aziju i MOR Međunarodni institut za proučavanje rada u oktobru 2011. godine. Ova konferencija je izrazila svoje uvjerenje da i pored teške slike, i fiskalni i deficit radnih mjesta mogu biti savladani jakim političkim vodstvom i ukoliko su zemlje, naročito one koje imaju višak i deficit, spremne na saradnju. Konferencija se takođe zalagala za jačom povezanošću ekonomija, politika socijalne zaštite i zapošljavanja, uključujući poštivanje međunarodnih standarda rada, unutar i između evropskih vlada, u saradnji sa EU institucijama i na multilateralnom i međuagencijskom nivou. Konferencija je tražila usvajanje seta novih politika po kojima će ekonomija sjediti na mjestu vozača, gdje će dostojanstveno i produktivno zapošljavanje, socijalne politike i kvalitetna radna mjesta biti u centru ekonomskih i finansijskih politika. Ovaj set politika bi se takođe trebao baviti segmentacijom tržišta rada, obrazovanjem, obukom, redovnim zapošljavanjem mladih ljudi, osiguranjem povoljnog okruženja za produktivne investicije, te socijalnim nejednakostima kroz pravedniju raspodjelu dobiti koju će omogućiti odgovarajuće izmjene poreskih politika. Ovo će dovesti do održivosti ekonomskog rasta i razvoja u Evropi, socijalnog napretka i prosperiteta.
IV. Nacrt strukture izvještaja GD, dio 2, “Postavljanje realne ekonomije na mjesto vozača – MOR i Evropa i Centralna Azija
Ovaj izvještaj će biti na dnevnom redu 9. ESR (vidi nacrt u dodatku)

Poglavlje 1: Ostvarenje rasta broja radnih mejsta: oblikovanje makro- i mikroekonomskih politika 

Ključna pitanja
· Makroekonomske politike koje stimuliraju balansirani rast uz pomoć domaćih i vanjskih zahtjeva, te makroekonomske stabilnosti;

· Redefiniranje poreskih politika na efektivan način radi generiranja dovoljnog fiskalnog prostora za jačanje održivog razvoja i odgovarajuće raspodjele dobiti;

· Stvaranje povoljnog poslovnog okruženja za kompanije, investicije, te stvaranje dostojanstvenih i produktivnih radnih mjesta;

· Formuliranje industrijskih politika koje mogu stimulirati različitost nacionalnih ekonomija i unaprijediti razvoj novih proizvodnih sektora, a podrška ovim politika je moguća uz pomoć razvoja relevantnih vještina;

· Podrška kompanijama da uskoče u nove ekološki prijateljske tehnologije i povećaju produktivnost;
· Unapređenje održivsoti malih i srednjih preduzeća (SME), multinacionalnih kompanija (MNE), javnih i socijalnih kompanija.
Poglavlje 2: Unapređenje kvalitetnih radnih mjesta kroz efektivan socijalni dijalog i kolektivno pregovaranje
Ključna pitanja
· Poboljšanje pravnog okvira za socijalni dijalog i uklanjanje prepreka za slobodu udruživanja i prava na kolektivno pregovaranje;

· Jačanje institucija koje podržavaju i omogućavaju socijalni dijalog, poput mehanizama za sprečavanje sukoba i pronalaženje rješenja, radnih sudova i drugih specijaliziranih sudskih tijela i sistema inspekcija rada;

· Unapređenje kvalitete radnih mjesta i borba sa nejednakosti u svijetu, uključujući i nesigurne oblike zapošljavanja i neformalnog rada putem socijalnog dijaloga;

· Jačanje mehanizama za određenje plaća na osnovu kolektivnih pregovora i povezivanje plaća i produktivnosti;

· Ohrabrivanje šireg i efikasnijeg uključenja socijalnih partnera u makroekonomske, politike socijalne zaštite i zapošljavanja.

Poglavlje 3: Borba sa krizom zapošljavanja mladih i izazovi društva koje stari: uloga tržišta rada i politika socijalne zaštite i penzionih reformi
Ključna pitanja
· Praćenje zaključaka sa 101. sjednice MKR na temu “Kriza zapošljavanja mladih”

· Usaglašavenje vještina sa potrebama tržišta rada: poboljšanje stalnog učenja kroz nacionalne politike obrazovanja i obuke za zanimanja, za mlade i stare, kako bi im se osigurale vještine potrebne za tržište rada;

· Strategije za osiguranje širokog pristupa mladim i starim efektivnim i aktivnim politikama tržišta rada;

· Redefiniranje socijalne zaštite, socijalne sigurnosti i penzionog sistema s ciljem proširenja njihovog djelovanja na nazaposlene i radnike na nesigurnim radnim mjestima, a u isto vrijeme da se ovi sistemi učine fleksibilnijim i održivijim.

Poglavlje 4: Unapređenje međunarodnih standarda rada i koherentnosti politika u Evropi
Ključna pitanja
· Podrška ulozi i važnosti međunarodnih standarda rada, zakona o radu i socijalnog dijaloga
· Borba sa jazom Dostojanstvenog rada u slučaju manjih nedostataka i problema sa implementacijom, u kontekstu mjera štednje ili neuspjeha nacionalnih mehanizama iz zakona o radu, socijalnog dijaloga i kolektivnog pregovaranja, i
· Dogovaranje o zajedničkim pravima i vrijednostima koje će pomoći koherentnosti politika i socijalne stabilnosti na međunarodnom nivou između MFI i MOR, te na nacionalnom nivou;
· Unapređenje važnosti konkretnih smjernica o koherentnosti politika na nivou zemlje između ministarstava ekonomije/finansija, rada i socijalne zaštite radi bolje koordincaije gdje i u kojoj mjeri da se potroše ili generira novac unutar fiskalnog prostora radi u svrhu politika socijalne zaštite i zapošljavanja;
· kroz konkretne akcione planove koji će se nadzirati, ocjenjivati i ako je potrebno modificirati koristeći mehanizme za predviđanje kritičnih situacija, i
· održavanje dobrog balansa između ekonomskih, socijalnih i politika zapošljavanja vođenih dogovorenim dobrim pravima i vrijednostima kako bi se postigla odnosno održala socijalna kohezija i konkurentnost.

Nadalje, radi ostvarenja cilja, RU Evropa bi predložila da se pozovu odabrani šefovi država (uključujući one iz G20, ako je moguće), Visokog predstavnika Evropske komisije, MMF, SB i OECD, te da se organizira sastanak/večera na visokom nivou sa ministrima rada, predstavnicima socijalnih partnera, te po mogućnosti ministrima ekonomije/finansija koji bi mogli dalje raditi na nekom od pitanja iz gorenavedenih poglavlja/sjednica ili da se posvete suštini ključnog pitanja kje će se definirati u kasnijoj fazi.
----------------------
� Atipični oblici zapošljavanja, poput rada na određeno vrijeme ili određeni broj radnih sati, čak i ako se obavlja zbog nepostojanja redovnih oblika zapošljavanja (ugovori bez vremenskog ograničenja), mogli bi biti prihvatljivi samo kao prelazni korak za redovno zapošljavanje u određenom kratkom vremenskom roku i ako su obuhvaćeni razumnom socijalnom zaštitom. Ako to nije slučaj, onda oni doprinose povećanju semgentacije na tržištu rada i naknadno, isključenju velikog broja stanovništva.

